
1. Eredua, zalantzan. Historian pareko unerik ez dugu ezagutu. Premiazkoa eta 
saihestezina da benetako trantsizio ekosozial bati ekitea, pairatzen ari garen krisi sakonak, 
zaurgarritasun ekologiko larriak, eskubideen eraispenak eta bortizkeriak osatzen duten 
espiraletik aldentzeko. Ezin dugu ezikusiarena egin: 2008ko finantzen leherketak agerian 
utzi zuen ekonomia finantziarizatu bat zein ahula den; pandemiak azaleratu zituen ustez 
gotorleku sendoak ziren merkatu globalen arrakalak; Ukrainako gatazka militarrak ohar-
tarazten gaitu kapitalismoak zer nolako gerra-erregimenean kokatzen gaituen; azkenik, 
2022an emisioen marka hautsi izanak garamatza mundu batera non ezinezkoa izango den 
bizitza. Ustez finkatuta zegoena zalantzan jartzeko unea da; bizitza antolatzeko molde 
berriak saiatzeko unea. 

2. Ideologia erreakzionario bat gainditu beharra. Haatik, eliteek eta 
hauekin elkar hartuta jokatzen duten alderdi politikoek eutsi egin nahi diete beren bote-
reari eta pribilegioei, kosta ahala kosta. Horretarako kapitalismoaren aldaera berri batekin 
bonbardatzen gaituzte, oraingoa berde eta digitala, beti ere baztertu gabe kutsu fosil eta 
militarista, zeina Ukrainako gerra hasi zenetik areagotu egin den. Teorian, aldaera honek 
hazkunde uhin orokor eta inklusibo bat bultza lezake, bide batez ekonomia deskarboni-
zatuz eta desmaterializatuz, digitalizazioaren eta energia berriztagarrien aldeko hautuan 
sakonduz gero.  

Kontua da istorio hori faltsua dela: hazkundea geldirik dago; ezberdintasunen gorakada 
esponentziala da; urtez urte atmosferan isuritako emisio kopurua gero eta handiagoa da, 
eta erabiltzen den energia zein material bolumena hazten ari da zenbateko absolutuetan 
-testuinguru ekonomikoa geldoa izanagatik ere-; honek areagotu egiten ditu harrapaketa 
eta desjabetze dinamika kolonial eta patriarkalak. 

Ustezko aterabide teknologikoak aipatzen dira, baina hauek finean xede bakarra dute: 
behar ditugun eraldaketa politiko sakonak galaraztea. Beraz, kapitalismo berde eta digitala 
ideologia erreakzionario hutsa baino ez da. Imajinario berri bat, indarrean den statu quoari 
eusteko asmatua. 

3. Bizkaia, eredu zaharkitu batean tematuta. Bizkaian agintzen dute-
nek kontakizun kapitalista berri hau kartsu besarkatu dute. Sinestarazi nahi dute dena 
aldatzen dela, ezer alda ez dadin. Laburbilduta, hauek dira sustatzen duten ereduaren 
ezaugarri nagusiak:

A. Guztien gainetik dagoen lehentasuna, hazkunde ekonomikoa –beste edozein gogoeta 
ekologiko, sozial, laboral edota feminista alde batera utzita–, inbertitzaile handiak era-
karriz edo euskal multinazionalentzako nazioarteko negozioak bilatuz.

B. Ingurune lehiakorrak sortzea, kapitala erakarri eta negozio-hobiak bereganatzeko oi-
narri gisa; gune horiek taxutzeko eskaintzen zaie enpresa handiei kenketa eta behe-
rapen fiskal, laguntza, dirulaguntza eta hainbat zerbitzuz osatutako zorro integrala, 
guztia diru publikoz finantziatua. 

Zorro zabal horren baitan berrikuntza-ekosistemen sustapena bilakatzen da ardatz na-
gusietako bat. Makina bat zentro teknologiko bultzatzen da (BAT, Energy Intelligence 

Center, Nagusi Intelligence Center, Automotive Intelligence Center, etab.), zeintzuen 
eginkizuna finean den multinazionalen eta start-up enpresen I+G+i politika pribatuen 
finantziazio publikoa; garatzen diren berrikuntzek ez dute zuzendaritza demokratiko-
rik –enpresak egin daitezkeen berrikuntzen jabe absolutu dira–, ez dago haien jabetza 
publikorik, eta are gutxiago gizarteari itzularazteko konpromisorik.  

C. Proiektu traktoreak eta megaproiektuak garatzen dira –merkatu-hobi berde eta digital 
berrietan, baina baita logika fosil eta desarrollista zaharrean ere– enpresa transnazio-
nalen esku dagoen hazkunde ekonomikorako bitarteko nagusi gisa: Hidrogenoaren 
euskal korridorea, itsasadar azpiko tunela, frantses Estatuarekiko interkonexio elektri-
koa Mungialdetik, edota lehenago aipatutako berrikuntza zentroak... Adibide hauek 
erakusten dute lehentasuna ematen zaiela tamaina eta bolumen handiko egitasmoei, 
zeintzuek inbertsio publiko handien laguntza duten, eta pribilegiozko tratu politiko-ju-
ridikoa, “Tapia legeak” agerian utzi duenez.

D. Beraz, hautua da aliantza publiko-pribatuak (APP) osatzea, hots, kapital handientzako 
alfonbra gorria zabaltzea. Formatu hau defini daiteke esaldi bakar batekin: arrisku, in-
bertsio eta balizko galeren sozializazioa, eta mozkinen pribatizazioa, inolako konpro-
miso sozial, ekologiko edo laboralik gabe. Horrela erakundeen kontura doa berrikun-
tza zentro berrien finantziazioa, ekipazioa eta mantentzea; lan gatazketan patronalen 
alde egiten dute, eta multinazional zein start-up enpresei inbertsioak, laguntzak eta 
subentzioak eskaintzen dizkiete. Haatik, enpresa horiek jaso dituzten laguntza publi-
ko guztien inguruko ardura kolektiborik ez dute beren gain hartzen. Negozio biribila, 
beraz. 

E. Zerbitzu publikoetako desinbertsio eta prekarizazioa, komunaren eraispenari lotutako 
fenomenoa. Multinazionalentzat zabaldutako alfonbra gorriaren “B aldea” litzateke 
hau. Honen ondorioz zerbitzu sozial zurrundu eta hondatuen egoera txarra areago-
tzen da; hala erakusten du zahar-etxeetako lan-baldintzek eta zerbitzuak izan duten 
prekarizazioa. Halaber, oinarritzat digitalizazioa duten aterabide teknologikoak ezarri 
nahi dira sektore soziosanitarioan (EtxeTIC, terapia berriak, etab.), zerbitzu berrietatik 
abiatu eta merkatu globalak bilatzen dituen logika ekonomizista baten baitan. Beraz, 
kasu honetan ere kapital metaketa zerbitzu sozialen garapenaren premisa moduan.  

F. Bonbardatu egiten gaituzte kontaketa berde eta digital batekin, zeina ustez kosmopolita 
eta inklusiboa den, eredu ekonomiko hegemonikoa estaltzen duen marko gisa. Behin 
eta berriz esaten digute eredu ekonomiko hori 2030 Agendako Garapen Iraunkorreko 
Helburuekin (GIH) bat datorrela –helburu kolektiboa iraunkortasuna, berdintasuna eta 
justizia izanik–, baina hazkunde kapitalista jasangaitz eta ezberdina ezin da zalantzan 
jarri. Horrenbestez, egungo egoera beltzera ekarri gaituzten zergatiek bere horretan 
diraute: metaketaren logika da lehentasuna, merkatu globalak gailentzen zaizkie ger-
tukoei, enpresa transnazionalek dute protagonismoa eta tresna korporatibo moduan 
megaproiektuak ugaltzen dira han eta hemen.

G. Azkenik, opakutasuna, gardentasun eza eta eztabaida publikoaren gabezia izan dira 
eredu honen ezaugarriak, lehenetsi diren megaproiektuetatik hasi, hauei buruzko in-
formazio publikoan, eta inpaktu ekonomiko, sozial, laboral, ekologiko eta kulturalen 
ebaluaketaraino. Paradoxikoa da, baina herritarrek ez dute zer esanik egungo testuin-
guru larriari aurre egiteko ustez estrategikoak diren prozesuetan. Hain zuzen, Batzar 
Nagusietako informazio publiko eta eztabaida tramiteak ez dira inondik ere nahikoak 
deliberazio-demokrazia bat garatzeko. 

Hau da, Foru-gobernuak sustatzen duen eredu ekonomikoaren oinarriak funtsean hona-
koak dira: kapital eta inbertsioak erakartzea, megaproiektuak eta aliantza publiko-priba-
tuak, zeintzuek multinazionalei eskaintzen dieten abantaila fiskal, laguntza eta euren I+G+i 
politikarako finantziazioz osatutako aukera zabala, ahalmen eta zerbitzu publikoen kalte-
rako. Eredu kapitalistaren aldaera ezagun eta zaharkitua, nahiz eta orain apaingarri berde 
eta digitalekin jantzi. 

4. Bizkaiak egoskor eusten dio bideragarria, iraunkorra eta justua ez 
den eredu bati. Aurreko atalean laburbildu dugun eredua zaharkituta egoteaz gaine-
ra, ez dauka bere helburuak iristeko aukerarik, eta era guztietako ezberdintasun hazkorrak 
areagotzen ditu, baita testuinguru ekologiko kritikoa ere. Bizkaiko eredu hegemonikoaren 
ezaugarriak honakoak dira: 

A. Ez da bideragarria. Kapital-metaketaren aldeko hautu argia zein testuingurutan egin 
da? NDFk esan du munduko heren bat eta gehiago 2023an atzeraldian sartuko dela, 
eta datozen urteetarako aukerak ez dira bat ere positiboak, batik bat Europan. Eus-
kadin etorkizunerako ez da espero %1-2ko hazkundea baino gehiago; hori kasurik 
hoberenean. 

 Hortaz, foru-gobernuaren apustu nagusia helburuak huts egingo du. Ez da sinesga-
rria hazkundeak kalitatezko enplegua, baliabide publikoak eta aterabide teknologikoak 
ekarriko dituenik; areago, etorkizunean hazkundea izango dela pentsatzea ere ez.

 Izan ere, hori gutxi ez eta, Bizkaian gertatzen den bezala, aurreikusitako inbertsio eta 
megaproiektuetako asko bideragarri ez izatea gerta liteke, areago, benetako burbuila 
bilakatzea. Hidrogenoaren Euskal Korridorea, proposatu den baldintzetan, ez da ino-
la ere bideragarria, egungo garapen teknologikoa medio. Hala ere, sustatzen ari dira 
europar eta euskal funts publikoak kapitalizatzeko eta gasaren multinazionalen azpie-
giturei eusten saiatzeko; Gatikatik abiatuko den interkonexio elektrikoak milaka milioi 
euroko kostua izango du, eta hori ez da Bizkaiko, Euskal Herriko edo Estatuko argindar 
beharrizanen araberakoa, baina logika desarrollista eta energia Europa iparraldera es-
portatzeko joera sostengatzeko balio du; bestalde, gerta liteke lehenago aipatutako 
berrikuntza zentro garestien helburuak ez betetzea herren jaioko baitira zuzendaritza 
politikorik gabe, eta porrot egingo baitute zinezko ekosistema-logika batean, haien 
berme bakarra multinazionalak baitira, eta unibertsitateek ez daukatelako ia zer esanik. 

 Hartara, epe laburreko beharrak eta interes korporatiboak lehenesten dira, beharrizan 
kolektiboen kaltetan; lasterketa zoro hau oso arriskutsua eta kaltegarria da interes ko-
lektiboentzat. 

B. Eredu honek korporatiboa lehenesten du, publikoaren gainetik. Ahalmen publikoek 
etengabeko narriadura pairatuko dute: krisia, kapital handien mesederako fiskalitate 
erregresiboa, behar bada huts egingo duten inbertsio publikoak, botere korporati-
boa arautzeko borondate eza, jabetza publikoaren atzerakada, konpainia teknologiko 
handiei datuak doan lagatzea, etab. Elementu hauek guztiek, bateratuta, ahalmen pu-
blikoaren galera nabarmena eragingo dute, noiz eta haien premia handiagoa dugu-
nean saihestu ezineko trantsizio ekosozialari ekin nahi badiogu berdintasun, justizia 
eta iraunkortasun oinarrien gainean.

C. Eredua ez da iraunkorra. Bizkaian sustatzen ari diren ereduak areagotu egiten du al-
daketa klimatikoaren azelerazioa, biodibertsitatearen galera eta energia fosilak zein 
materialak agortzea. Adibide batzuk: Lehentasunezko egitasmoak, esaterako energia 
fosilaren inguruko ikerketa (Energy Intelligence Center), ibaiadarraren azpiko tunelak 
eta Supersur saihesbideak islatzen duten desarrollismo lotsagabea, Urdaibaiko Gug-
genheim berria, edota plangintza demokratikorik gabeko megaparke eoliko gero eta 
ugariagoak, zeintzuen logika kapitala metatzea den, eta megaproiektuen hegemonia, 
gehiengo herritarrei eta ekosistemei kalte eragiten dieten tresna diren aldetik, ez dira 
baliagarri ekonomia deskarbonizatzeko eta desmaterializatzeko; aitzitik, kontrako bi-
detik doaz. Kontakizuna ustez berdea izanagatik ere, praktikan desarrollista eta ingu-
rumenaren aurkakoa da. 

D. Ez da bidezkoa; ezberdintasuna eta prekaritatea hedatzen du. Enpresa handien aldeko 
asimetriak lehenagotik zeuden ezberdintasunak areagotzen ditu. Berbarako, delibera-
zio-demokrazia eza, hark dakarren desindustrializazio inplizitua, kalitatezko enplegua 
sortzeko itxaropen eta konpromiso urria, gero eta indartsuagoa den tertziarizazio eta 
digitalizazioari lotutako prekaritatea, sindikatuen aurkako dinamika, zerbitzu sozial pu-
blikoen eraispena, zaintzaren etika familista eta patriarkalaren garapena, eta nazioar-
teko megaproiektuetan egiten diren apustu ekonomikoen logika koloniala... Horiek 
guztiek larriagotu egiten dituzte berez handiak ziren klase, genero eta etnia/arraza 
ezberdintasunak. 

5. Bizkaian, trantsizio ekosozialerako eremu berri bat. Egun bizi 
dugun uneak dena berriz pentsatzera behartzen gaitu. Parametro berriak definitu behar 
ditugu bizitza antolatzeko; benetan Lurraren muga biofisikoak aintzat hartuko dituen tran-
tsizio ekosoziala hasteko premisa ezberdinak, bide batez langile-klasearen eskubideak eta 
ongizatea areagotzen dituelarik. Prozesu hau definitzeko asmorik ez dugu –adostasun ko-
lektiboa iritsi beharko litzateke hari buruz–, baina halako helburuari heltzeko erreferentzia 
gisa baliagarri izan litezke honako gakoak:

A. Lurraldeko helburuen plangintza demokratiko eta loteslearen aldeko hautua, kaos kor-
poratiboaren ordez; lehentasunen plangintza egiterakoan ezin da egin, Bizkaia Egiten 
2019-2023 planaren kasuan bezala, enpresa handien interes pribatuen bilduma hutsa. 
Behar-beharrezkoa da gure lurraldearen ahalmen eta baliabideen diagnostiko erreale-
tik abiatutako prozesu demokratiko bat bultzatzea, zeinak helburu lotesleak finkatuko 
dituen zuzenean beharrizan sozialei lotutako eremuetan (lehentasun sozialak, sekto-
re estrategikoak, emisioen murrizketa, energia eta materialen kontsumoa mugatzea, 
energia trantsizioa, dibertsitateari eta ondasun komunei eustea, zerbitzu publikoak 
indartzea, zaintza, lan-baldintzen markoa, elikadura-burujabetza, etab.), estrategia es-
pezifikoak garatuz helburu horiek arautu eta sustatzeko, baita behar beste baliabide, 
haiek aurreratzeko aukera emate aldera. 

Kaos korporatiboa, bere epe laburrerako seta, baliabideen harrapaketa eta komuna-
ren desjabetzea honez gero ez dira onargarriak. Enpresa handien interesak egundo 
ez dira izan langile-klasearenak, baina kapitalismo gordinak epe laburrera gaur nola 
jokatzen duen ikusirik, antagonismoa are gogorragoa da. Ondorioz, ezinbestekoa da 
herri-botere bat indartzea zeinak interes kolektibo eta herrikoiaren lehentasuna gau-
zatuko duen eliteen interesen aurrean.

B. Tokiko erresilientziaren aldeko hautua, enpresen nazioartekoratzearen ordez. Mundu 
mailako merkatuak autoritarioak -herritarren kontroletik urrun- eta antiekologikoak 
dira -baliabideak xahutzen dituzte-, eta ez dira jarduera ekonomikorako lehentasunez-

ko esparrua, noiz eta egoera baldintzatzen dutenean krisiak, gatazka geopolitiko gero 
eta latzagoek eta testuinguru ekologiko zeharo zaurgarriak. 

Inbertsioak erakartzeko eta euskal enpresa handiak nazioartekoratzeko egiten diren 
ahalegin itzelak alde batera utzi eta lehenetsi beharko lirateke erresilientzia-logikak, 
zeintzuk plangintza demokratikoaren lehentasunezko helburuak landuko lituzketen 
eta gertuko jarduera ekonomikoa sustatu, bide batez gaur periferiko diren eragileak 
indartuz, esaterako ETEak, baserritarrak, enpresa publikoak eta ekonomia solidarioko 
esperientziak 

C. Ahalmen publikoak indartu, ez botere korporatiboa. Behar bezalako trantsizio ekoso-
zialeko prozesu bat sostengatzeko funtsezko elementuak dira sektore publiko indar-
tsu bat -dagokien eremuetan esperientzia sozial eta komunitarioekin hartu-emanean 
izango dena eta haiekin aliantza osatuko duena-, trantsizio hori oinarri demokratikoen 
gainean dinamizatzeko gauza izango dena. 

Horretarako, bertan behera utzi behar da logika fiskal erregresiboa -hala ikusi da 
2019an, edota GIHak bete ahala sozietateen zergan kenkariak proposatu direnean-, 
errenta altuenak areago zergapetuz, ondare eta fortuna handien gaineko zerga be-
rreskuratuz, sozietateen zergan salbuespen edota kenkari oro kenduz, eta iruzurraren 
jazarpenerako egiturak sendotuz. 

Horrekin batera, publikoak arlo sozioekonomikoa arautzeko eginkizuna indartu behar 
du, plangintza demokratikoetan finkatutako helburu estrategikoen baitan. Horrela 
gainditu egingo litzateke enpresa handiekiko menpekotasuna, horiek erabateko auto-
nomiaz jokatzen baitute beren irudi eta antzera osatu den marko politiko-juridikoan. 

Sektore estrategikoen jabetza publikoa, esaterako finantzetan, energian, garraioan, di-
gitalizazioan eta berrikuntzan, gaur estrategikoa da trantsizio ekosozialerako prozesua 
sostengatzeko. Hain zuzen, eta bereziki, zaintza zerbitzu publiko bat eguneratu eta 
indartzea, hartan inbertituz, estrategikoa da trantsizio askatzaile orok zor dituen ber-
dintasun helburuak bermatzearren. 

D. Bitarteko anitzak aukeratu, gero eta ugariagoak diren megaproiektuei aurre egiteko. 
Mozkinak puzte aldera lurraldeak eta ondasun naturalak bereganatzen dituzten maila 
jakin bateko ekinbide korporatiboek beti eragin kaltegarria izaten dute ekosistemetan 
eta langile-klasearengan; gainera, sistema zentralizatu bat indartzen dute, zeina en-
presa handien esku dagoen. 

 Logika horri aurre egiteko, plangintza demokratikoari eta tokiko erresilientziari lehen-
tasuna eman nahi diogunez, bitarteko ekonomiko anitz eta ezberdinak saiatu beharko 
lirateke: hasteko, proiektu sozial eta komunitarioak, eta ez derrigor megaproiektuak. 
Hauek, edonola ere, eztabaidagai izan beharko lirateke, hain zuzen proposamen ho-
nen logikaren baitan: plangintza demokratikoa, erresilientzia eta publikoaren protago-
nismoa. 


